
				এই পাতাটির মুদ্রণ সংশোধন করা প্রয়োজন। 
S ( শ্ৰীযুক্ত প্রমদাদাস মিত্রকে লিখিত )
বৃন্দাবন ১২ই অগস্ট, ১৮৮৮
মন্ত্যবরেষু,
শ্ৰীঅযোধ্যা হইয়া শ্ৰীবৃন্দাবনধামে পৌছিয়াছি। কালাবাবুর কুঞ্জে আছি— শহরে মন কুঞ্চিত হইয়া আছে। শুনিয়াছি রাধাকুণ্ডাদি স্থান মনোরম। তাহা শহর হইতে কিঞ্চিৎ দূরে। শীঘ্রই হরিদ্বার যাইব, বাসনা আছে। হরিদ্বারে আপনার আলাপী কেহ যদি থাকে, কৃপা করিয়া তাহার উপর এক পত্র দেন, তাহা হইলে বিশেষ অনুগ্রহ করা হয় । আপনার এস্থানে আসিবার
কি হইল ? শীঘ্র উত্তর দিয়া কৃতাৰ্থ করিবেন । অলমধিকেনেতি
দাস
নরেন্দ্রনাথ


	( প্রমদাবাবুকে লিখিত ) শ্ৰীশ্ৰীদুৰ্গ শরণম্

বৃন্দাবন
২০শে অগস্ট, ১৮৮৮
ঈশ্বরজ্যোতি মহাশয়েষ্ণু,
আমার এক বৃদ্ধ গুরুভ্রাতা সম্প্রতি কেদার ও বদরিকাশ্রম দেখিয়া ফিরিয়া বৃন্দাবনে আসিয়াছেন, তাহার সহিত গঙ্গাধরের সাক্ষাৎ হয়। গঙ্গাধর দুইবার তিব্বত ও ভূটান পর্যন্ত গিয়াছিল। অতি আনন্দে আছে। তাহাকে দেখিয়া কাদিয়া আকুল হয়। শীতকালে কনখলে ছিল। আপনার প্রদত্ত করোয় তাহার হস্তে আজিও আছে। সে ফিরিয়া আসিতেছে—এই মাসেই বৃন্দাবন আসিবে। আমি তাহাকে দেখিবার প্রত্যাশায় হরিদ্বার গমন কিছুদিন স্থগিত রাখিলাম। আপনার সমীপচারী সেই শিবভক্ত ব্রাহ্মণটিকে আমার কোটি
সাষ্ট্রাঙ্গ প্রণাম দিবেন ও আপনি জানিবেন । অলমিতি
দাস
縣 নরেন্দ্রনাথ *

